
Максат: Төрле һөнәр ияләренең хезмәте белән таныштыруны дәвам иттерү. Почта хезмәткәрләренең хезмәте турында кузаллауларын киңәйтү.Уйлау, фикерләү,  сөйләмне; күмәк уен оештыру, киңәшләшеп эш итү һәм барлык  уйнаучыларның хәрәкәтләренә бәя бирү күнекмәләрен  үстерү. Балаларда бер-береңә ярдәм итү, яхшылык эшләү күнекмәләре тәрбияләү. Уен атрибутларыннан дөрес файдалана белүләрен ныгыту.
Алдан хәзерлек: “Доктор Айбалит” әкиятен уку, почта хезмәткәрләре белән таныштыру.

Җиһазлау: почта ящигы, конверт, гәҗитләр, штамплар, посылка өчен тартмалар, медикаментлар, телеграмма бланкасы, квитанцияләр, телефоннар, компьютерлар, машина, корабль, глобус, күгәрчен киеме, сюжетлы рәсемнәр.
Шөгыль барышы:

Т-че: Балалар, карагыз әле, бүген безгә күпме кунак килгән. Әйдәгез, алар белән исәнләшик әле.

(исәнләшәләр)

Безнең уеннар  уйнар вакытыбыз да җитте. Әйдәгез күмәкләшеп бер уен уйнап алабыз. Сез уйнарга әзерме? Уйныйбызмы?
Б-р: уйныйбыз.

(күгәрчен очып керә)

Т-че: Балалар, безгә бер кош очып кергән. Сез аны таныйсызмы?

Б-р: бу күгәрчен

Т-че: Әйе, дөрес.Тик нигәдер аның йөзе борчулы, бик ашыккан да, ахрысы.

Күгәрчен: Балалар, мин гади күгәрчен түгел, хат ташучы күгәрчен. Мин сезгә бик ерактан, диңгезләр, океаннар аша очып, бер хат алып килдем. Укырсыз.

Т-че: рәхмәт сиңа.

К-н: Миңа китәргә вакыт. Сау булыгыз.

Т-ч: Сау бул. Хатны укып карыйк әле, нәрсә язылган икән.
(тәрбияче хатны укый)

· Балалар ярдәм итегез, тизрәк Африкага килегез. Безнең нәни балаларыбыз төрле чирләрдән газап чигәләр. Алар сездән ярдәм көтә. Үзегез белән дарулар да алып килегез.

Т-че: кемнән булырга мөмкин икән бу хат?

Б-р: Айболиттан.
Т-че: Айболит кем соң ул?

Б-р: ул доктор, врач. 

Т-че: кемнәргә ярдәм итә соң ул?

Б-р: кешеләргә, хайваннарга, кошларга.

Т-че: Доктор Айболитка булышабызмы?

Б-р: булышабыз.

Т-че: Ул бит моннан бик еракта, Африкада яши. Әйдәгез җир шарыннан Африканы
эзләп табыйк әле. /эзлиләр/ Җир шарында илләр бик күп. Менә Африка. Ничек ярдәм итәрбез?

Б-р: посылка җибәрербез.

Т-че: посылканы җибәрергә кемнәр ярдәм итәр?

Б-р: почтада эшләүче абыйлар, апалар ярдәмгә килер.

Т-че: ничек ярдәм итәләр соң алар?

Б-р:посылкаларны тиешле урынга  җибәрәләр.

Т-че: почтада кемнәр эшли соң?

(сюжетлы рәсем буенча сөйлиләр)

- почтальон- ул хатлар, гәҗитләр тарата.
- телеграфист- телеграммалар кабул итә, җибәрә.

- таратучылар- хатларны, посылкаларны почта машинасына төяп поездларга, самолетларга илтәләр.

Т-че: бик дөрес балалар.Әйдәгез, без Айболитка хат языйк, телеграмма, посылкалар җибәрик, үзебездә аңа ярдәмгә китәрбез. Телисезме?
Б-р: телибез.

Т-че: Африкага ничек барырга соң?

Б-р: самолетта, поезда, корабльдә...

Т-че: Яхшы! Барыбызда корабльдә барырбыз. Башта әйдәгез үзебезнең  бакчадагы табибәдән  Айболитка җибәрү өчен дарулар сорыйк. (дарулар алалар).

Әйдәгез  почтага барыйк, безнең бакчадан ерак түгел ул.

Физ-т:

Зур паровоз уфылдый.

Пуффф-пуффф-пуффф!

Бүген нинди арыдым, ди.

Уффф-уффф- уффф!

Арыган паровоз туктый.

Оффф-оффф-оффф!

Т-че: балалар, безнең паровоз почта янында туктады. Безнең сезнең белән почта уены уйнаганыбыз бар инде. Телисезме, почтада эшләүче абый-апайлар булырга? (санамыш ярдәмендә саный, һәр бала үз урынына баса).
1. Хатлар кабул итүче.

2. Телеграмма кабул итүче.

3. Посылка кабул итүче.

4. Шофер.
-Балалар доктор Айбалитка хат язалар, почта ящигына салалар, телеграмма, посылка  җибәрәләр. Почта шоферы посылкаларны, хатларны машинага төяп корабльгә  илтә).
- Корабльгә посылкаларны төиләр, барысыда утырышалар,  капитан сигнал биреп йөзеп китәләр.

Җыр. “Айболит”.
